
Mozzjoni għal riżoluzzjoni tal-Parlament Ewropew dwar ir-reviżjoni tar-Regolament 
Finanzjarju u l-linji gwida tal-Kummissjoni Ewropea dwar l-akkwist pubbliku għall-
kuntratti ta' servizz relatati mal-politiki

Il-Parlament Ewropew,

– wara li kkunsidra l-Artikolu 143 tar-Regoli ta' Proċedura tiegħu,

A. billi l-Kummissjoni rrikkonoxxiet1 il-bżonn li tqis l-emedar tar-Regolament (UE, 
Euratom) 2018/1046 tal-Parlament Ewropew u tal-Kunsill tat-18 ta' Lulju 2018 dwar ir-
regoli finanzjarji applikabbli għall-baġit ġenerali tal-Unjoni2 (ir-Regolament 
Finanzjarju), sabiex tiġi evitata l-għażla ta' offerenti li jistgħu jkunu f'sitwazzjoni ta' 
kunflitt ta' interessi u sabiex jittejbu l-linji gwida ta' implimentazzjoni (Vademecum) fir-
rigward tal-applikazzjoni tal-kunċett ta' interessi professjonali kunfliġġenti;

1. Jenfasizza li l-Vademecum tal-Kummissjoni dwar l-akkwist pubbliku għadu ma sarx 
pubbliku u josserva li għalhekk ma kienx possibbli għall-Parlament li jeżerċita 
sorveljanza xierqa fuq il-Kummissjoni fir-rigward tal-implimentazzjoni tal-baġits tal-
UE;

2. Jistieden lill-Kummissjoni tiċċara l-kunċett ta' "interessi professjonali kunfliġġenti" u 
twessa' l-linji gwida tagħha b'tali mod li l-evalwazzjoni ta' offerti pubbliċi tkun tkopri 
aspetti li jmorru lil hinn mis-servizzi provduti mill-kuntrattur offerenti;

3. Iħeġġeġ lill-Kummissjoni tiżgura li r-regoli ta' implimentazzjoni tagħha dwar l-akkwist 
pubbliku ma jippermettux l-għoti ta' kuntratti ta' servizz relatati mal-politiki lil impriżi li 
huma taħt il-kontroll ekonomiku ta' kumpanija omm jew grupp li għandhom interess 
f'attivitajiet li mhumiex konformi mal-objettivi ambjentali u soċjali u l-objettivi tal-Patt 
Ekoloġiku tal-UE;

4. Jitlob lill-kumitat rilevanti tal-Parlament biex jieħu pożizzjoni fuq din il-kwistjoni fil-
forma ta' mozzjoni għal riżoluzzjoni.

1 Risposta tal-Kummissjoni Ewropea għad-Deċiżjoni tal-Ombudsman Ewropew fil-każ 853/2020/KR.
2 ĠU L 193, 30.7.2018, p.1.

https://www.ombudsman.europa.eu/mt/correspondence/en/140681

